
ҚЫЛМЫСТЫҚ ҚҰҚЫҚ ЖӘНЕ ҚЫЛМЫСТЫҚ ПРОЦЕСС

ӘОЖ 342/95

ҚОҒАМДЫҚ ҚАУІПСІЗДІК ПЕН ҚҰҚЫҚТЫҚ ТӘРТІПТІ 
ҚАМТАМАСЫЗ ЕТУДІ ІСКЕ АСЫРУ РЕТІНДЕ 

«ҚАУІПСІЗ ҚАЛА» ЖҮЙЕСІН ЕНГІЗУ

Багдат Тлектесовна Ауешова
Ш.Есенов атындағы Каспий технологиялар және инжиниринг университеті, 
«Құқықтану» кафедрасының меңгерушісі заң ғылымдарының кандидаты,  
қауымдастырылған профессор,  Қазақстан Республикасы, Ақтау қ., 
e-mail:baueshova@mail.ru

Аннотация. Бұл мақаланың өзектілігі «Қауіпсіз қала» жүйесін құру тұжырымдама-
сына талдау жүргізу арқылы  қалада қоғамдық тәртіпті және қоғамдық қауіпсіздікті 
қамтамасыз етуге бағытталған билік органдарының қызметінің тиімді тетіктері мен 
бағыттарын анықтаудан туындайды. 

Қазақстанның қоғамдық қауіпсіздігін қамтамасыз ету мәселесінің құқықтық және 
ақпараттық-құқықтық аспектілерін зерттеудің өзектілігі болып табылады.  

Мақаланың зерттеу әдістемесі жүйелі талдауға, бағдарламаның артықшылықтары 
мен кемшіліктерін жан-жақты анықтауға мүмкіндік беретін «Қауіпсіз қала» аппарат-
тық-бағдарламалық кешенінің SWOT-талдауын қолдануға негізделген.

Мақалада қоғамдық тәртіпті және қоғамдық қауіпсіздікті қамтамасыз етудің теори-
ялық-құқықтық аспектілері айқындалады. «Қоғамдық тәртіп» және «қоғамдық қауіпсіздік» 
ұғымдарының анықтамасына заңгерлердің көзқарастары талданады. «Қауіпсіз қала»  
автоматтандырылған-талдамалы жүйесін енгізу тәжірибесіне ерекше көңіл бөлінеді.

Аталған мақалада ірі қалаларда қоғамдық тәртіпті және қоғамдық қауіпсіздікті 
қамтамасыз ету мәселелеріне ерекше көңіл бөлінеді. «Қауіпсіз қала» жүйесін енгізу сер-
пінінің халық қауіпсіздігін қамтамасыз ету тиімділігін арттыруға әсері талданады.  

Мақалада қоғамдық тәртіпті қорғау саласында ішкі істер органдары қызметтерін 
ұйымдастыру кезінде «Қауіпсіз қала» жүйесін қолданудың жаңа әдістемесі анықталған.  
Оңтайлы әдістерді пайдалану негізінде Қазақстанның қоғамдық қауіпсіздігінің жаңа 
тұжырымдамасын жетілдіру үшін ұсыныстар жасалған, сонымен қатар «Қауіпсіз қала» 
жүйесінің сапасын және қолдану тиімділігін жақсарту бойынша ұсыныстар  әзірленген. 

«Қауіпсіз қала» автоматтандырылған ақпараттық-талдамалы жүйесінің сапасы мен 
қолдану тиімділігін зерттеу  жүргізілген. Мәселенің оң шешімі үшін «Қауіпсіз қала» ав-
томаттандырылған ақпараттық-талдамалы жүйесін қолдану, енгізу бойынша батыс ел-
дерінің оң тәжірибесі талданады. 

 «Қауіпсіз қала» автоматтандырылған ақпараттық-талдамалы жүйесін дамыту 
және енгізу бойынша мақсаттық бағдарламаны қаржыландыруды қамтамасыз ету-
дің жүйесі қарастырылылған. Ірі қалаларда қоғамдық қауіпсіздікті қамтамасыз ету 
тиімділігін арттыру мәселесін қазақстандық және шетелдік зерттеушілер тарапынан 
әр түрлі көзқараста зерттелген.   

Түйін сөздер: қауіпсіз қала, қоғамдық қауіпсіздік, басқарушылық тетік, қоғамдық 
тәртіп, қоғамдық қауіпсіздік, құқықтық мемлекет, құқық қорғау органдары, адам мен 
азаматтың құқықтары мен бостандықтарын қорғау, ақпараттық қамтамасыз ету,  
қауіпсіздік. 

УГОЛОВНОЕ ПРАВО И УГОЛОВНЫЙ ПРОЦЕСС

ВНЕДРЕНИЕ СИСТЕМЫ «БЕЗОПАСНЫЙ ГОРОД» 
КАК РЕАЛИЗАЦИЯ ОБЕСПЕЧЕНИЯ ОБЩЕСТВЕННОЙ 

БЕЗОПАСНОСТИ И ПРАВОПОРЯДКА

Ауешова Багдат Тлектесовна
Каспийский университет технологий и инжиниринга имени Ш. Есенова,  
Заведующий кафедрой «Правоведение», кандидат юридических наук,  
ассоцированный профессор, Республика Казахстан, Актау,  
e-mail: baueshova@mail.ru

Аннотация. Актуальность данной статьи обусловлена анализом концепции создания 
системы «Безопасный город» и выявлением эффективных механизмов и направлений дея-
тельности органов власти, направленных на обеспечение общественного порядка и обще-
ственной безопасности в городе.

Исследование правовых и информационно-правовых аспектов вопроса обеспечения  
общественной безопасности Казахстана является актуальным.

Методология исследования статьи основана на использовании SWOT-анализа про-
граммно-аппаратного комплекса «Безопасный город», что позволяет провести систем-
ный анализ, всесторонне выявить преимущества и недостатки.

В статье определены теоретико-правовые аспекты обеспечения общественного по-
рядка и общественной безопасности. Анализируются взгляды юристов на определение по-
нятий «общественный порядок» и «общественная безопасность». Особое внимание уде-
лено опыту внедрения автоматизированной аналитической системы «Безопасный город».

В данной статье особое внимание уделено вопросам обеспечения общественного по-
рядка и общественной безопасности в крупных городах. Анализируется влияние импуль-
са внедрения системы «Безопасный город» на повышение эффективности общественной 
безопасности.

В статье определена методика использования системы «Безопасный город» при ор-
ганизации службы органов внутренних дел в сфере охраны общественного порядка. На 
основе использования оптимальных методов даны рекомендации по совершенствованию 
новой концепции общественной безопасности в Казахстане, а также рекомендации по 
повышению качества и эффективности системы «Безопасный город».

Проведено исследование качества и эффективности использования автоматизирован-
ной информационно-аналитической системы «Безопасный город». Для положительного 
решения проблемы анализируется положительный опыт западных стран по использова-
нию и внедрению автоматизированной информационно-аналитической системы «Безо-
пасный город».

Рассмотрена система обеспечения целевой программы по разработке и внедрению ав-
томатизированной информационно-аналитической системы «Безопасный город». Про-
блема повышения эффективности общественной безопасности в крупных городах иссле-
довалась казахстанскими и зарубежными исследователями с разных сторон.

Ключевые слова: безопасный город, общественная безопасность, механизм управления, 
общественный порядок, общественная безопасность, правовое государство, правоохрани-
тельные органы, защита прав и свобод человека и гражданина, информационное обеспе-
чение, безопасность.

IMPLEMENTATION OF THE "SAFE CITY" SYSTEM: HOW 
THE IMPLEMENTATION OF ENSURING PUBLIC SAFETY

 AND LAW ORDER

Auyeshova Bagdat Tlektesovna
Caspian University of Technology and Engineering named after Sh. Yessenov, Head  

Abstract. The relevance of this article is due to the analysis of the concept of creating the "Safe 
City" system and the identification of effective mechanisms and activities of the authorities aimed 
at ensuring public order and public safety in the city.

The study of legal and information-legal aspects of the issue of ensuring public security in 
Kazakhstan is relevant.

The research methodology of the article is based on the use of a SWOT analysis of the Safe 
City hardware and software system, which allows for a systematic analysis, comprehensively 
identifying advantages and disadvantages.

The article defines the theoretical and legal aspects of ensuring public order and public safety. 
The views of lawyers on the definition of the concepts of "public order" and "public safety" are 
analyzed. Particular attention is paid to the experience of implementing the automated analytical 
system "Safe City".

In this article, special attention is paid to the issues of ensuring public order and public safety 
in large cities. The impact of the impulse to implement the "Safe City" system on improving the 
efficiency of public safety is analyzed.

The article defines the methodology for using the "Safe City" system in organizing the service 
of internal affairs bodies in the field of public order protection. Based on the use of best practices, 
recommendations are given for improving the new concept of public safety in Kazakhstan, as well 
as recommendations for improving the quality and efficiency of the Safe City system.

A study of the quality and efficiency of the use of the automated information and analytical 
system "Safe City" was carried out. For a positive solution to the problem, the positive experience 
of Western countries in the use and implementation of the automated information and analytical 
system "Safe City" is analyzed.

The system for providing the target program for the development and implementation of the 
automated information and analytical system "Safe City" is considered. The problem of increasing 
the efficiency of public security in large cities was studied by Kazakh and foreign researchers from 
different angles.

Keywords: safe city, public safety, management mechanism, public order, public safety, rule  
of law, law enforcement agencies, protection of human and civil rights and freedoms, information 
support, security.

Кіріспе
Құқықтық тәртіптің әлсіреуімен, өзге 

теріс әлеуметтік процесстердің туында-
уымен сипатталатын қазіргі қоғамдық 
өмірдің тұрақсыздығы жағдайында қоғам-
дық (әлеуметтік) тәртіпті және қоғамдық қа-
уіпсіздікті қамтамасыз ету мәселелері мем-
лекеттік билік органдарының, ғалымдардың, 
сонымен қатар құқық қорғау қызметін жүзе-
ге асыратын тәжірибешіл қызметкерлердің 
назарындағы басым нысан қатарына кірді. 

«Қауіпсіз қала» жүйесін енгізу халық 
қауіпсіздігінің деңгейін арттыруға, азамат-
тардың лайықты өмірін және еркін дамуын 
қамтамасыз ететін жағдай жасауға, қылмы-
стық қол сұғушылықтардан материалдық 
ысыраптарды азайтуға, азаматтарды билік 
органдарымен, құқық қорғау органдарымен 
қоғамға қарсы құбылыстарға қарсы іс-қи-
мыл көрсету мәселелерін шешуде құрылым-
ды өзара әрекеттесуге белсендендіруге мүм-
кіндік беретін технология болып табылады.  

Әдістер мен материалдар
Мақаланы зерттеу аясында диалектика-

лық танымның жалпы ғылыми әдісі пайда-
ланылады. Қоғамдық қауіпсіздікті жіктеу 
және электрондық үкіметті пайдалану және 
қолдану әдістерін салыстыру сонымен қатар 
халық қауіпсіздігінің деңгейін арттыратын, 
азаматтардың лайықты өмірі мен еркін да-
муын қамтамасыз ететін жағдайларды жа-
сайтын аппараттық-бағдарламалық кешенді 
қолдану жүйесінде салыстырмалы құқықта-
ну әдісі қолданылады.  Мақалада барлық 
зерттеулер мен талдаулар құқық саласын-
дағы зерттеудің қазіргі заманғы әдістерін 
пайдалана отырып  жүзеге асырылған.  

Нәтижелер мен талқылаулар
 Бүгінгі таңда Қазақстанда қауіпсіздіктің 

әртүрлі түрлері, соның ішінде қоғамдық қа-
уіпсіздікті қамтамасыз ету ерекше өзектілік-
ке ие болады.

Мемлекет Басшысы Қасым-Жомарт Тоқаев 
"Сындарлы қоғамдық диалог – Қазақстан-

ның тұрақтылығы мен өркендеуінің негізі" 
атты Қазақстан халқына Жолдауындағы 
жолдаудың үшінші міндеті "Азаматтардың 
құқықтары мен қауіпсіздігін қамтамасыз 
ету" екенін атап өтті [1].

Қоғамдық қауіпсіздікті қамтамасыз етуде 
мемлекет пен қоғамның тек құқықтық қана 
емес, сонымен қатар ұйымдастырушылық, 
материалдық, кадрлық және басқа да құрал-
дары мен мүмкіндіктері қолданылады, бұл 
тұтастай алғанда мәселенің тұжырымдама-
лық көрінісін анықтайды және қоғамдық 
қауіпсіздікті құқықтық және ақпараттық 
қамтамасыз ету механизмін біртұтас теори-
ялық практикалық негіздеуге бағытталған 
танымның жалпы ғылыми әдістерін қолдану 
мүмкіндігін көрсетеді. 

Қоғамдық қауіпсіздікті, құқықтық 
тәртіпті және қоғам қауіпсіздігін қамтамасыз 
ету жөніндегі іс-шаралардың өзектілігі, атап 
айтқанда, тұтас халық мекендейтін ортада 
(тұрғын, қоғамдық және әкімшілік ғимарат-
тар, өнеркәсіптік және ауыл шаруашылығы 
өндірісінің объектілері, көлік, байланыс, ра-
диохабар тарату, теледидар, коммуналдық 
шаруашылықтың техникалық құрылыстары 
мен жүйелері (су, газ, жылу, электрмен жаб-
дықтау және т.б.), табиғи ресурстар және т. 
б.) әртүрлі қауіп-қатерлердің болуына бай-
ланысты. Алайда, қоғамдық қауіпсіздікті 
сауатты қамтамасыз ету әрқашан ғылыми 
негізделген және іс жүзінде бекітілген бо-
луы керек. Қазіргі заманғы құқықтық реттеу 
үшін қоғамдық қауіпсіздіктің практикалық 
негіздерін әзірлеу қажеттігі пісіп-жетілді  
деуге болады.

Қоғамдық қауіпсіздік деп басқа адамдар-
дың өмірі мен денсаулығын сақтау, ғимарат-
тардың, құрылыстардың бұзылуына немесе 
зақымдануына, не болмаса лауазымды тұлға-
лардың немесе азаматтардың айналадағы 
адамдар үшін жоғары қаупі бар қызмет әре-
кетінің нәтижесінде туындауы мүмкін сал-
дардың басталуына жол бермеу  мақсатында 
мемлекет тарапынан белгіленген арнайы ұй-
ымдастырушылық-техникалық ережелерді 
қатаң сақтау және орындауға негізделген 
қатынастар жүйесі аталады. В.И.Дальдың 
түсіндірме сөздігінде тәртіп дегеніміз – істің 
кезекті, ретті орындалуын, заттардың белгілі 
бір орналасуын сақтау, дұрыс құру [2]. Қа-
уіпсіздік деп қауіптің жоқтығы, сақталған-
дық, сенімділік аталады [3]. 

Құқықтық мемлекетте қоғамдық тәртіптің 
барлық элементтері өзара әрекеттеседі 
және оның қорғауында болады. Алайда тек 
құқықтық тәртіп қана арнайы мемлекет-

тік-құқықтық шаралармен қорғалады  [4]. 
Қоғамдық тәртіптің жалпы заңгер-

лік анықтамасын И. В. Деминің ұсынған: 
«Қоғамдық тәртіп – бұл азаматтардың 
құқық нормаларында және заңгерлік сипат-
тағы емес өзге нормаларда белгіленген тіл-
десу саласындағы мінез-құлық ережелерін 
саналы және ерікті түрде сақтауы барысын-
да қалыптасатын, дамыған қоғам жағдайын-
да адамдардың ұйымдасқан және тұрақты 
біріккен өмірін қамтамасыз ететін ерікті 
қоғамдық қатынастардың тәртібі» [5, 5-6 б.].

Бұл зерттеулер демократия мен жари-
ялылықтың кеңеюімен, заңдылықты нығай-
ту қажеттілігімен қатар жүретін, елде орын 
алып жатқан және белгісіз уақытқа созылып 
кеткен  әлеуметтік-экономикалық өзгерістер 
жағдайында қалалардың, кенттердің және 
басқа мекендердің көшелері мен басқа да 
қоғамдық орындарында қоғамдық тәртіпті 
қамтамасыз ету ерекше өзектілікке ие. 

 "Қауіпсіз қала" жобасының тұжырымда-
масы мемлекеттік басқарудың стратегиялық 
бағдарламаларының бірі болып табылады 
және Қазақстан қалаларының болашағын 
стратегиялық жоспарлаудың негізі бола ала-
ды. Сондықтан болашақ дамуды түзету және 
модельдеу мақсатында осы бағдарламаны 
іске асырудың оң және теріс әсерлерін еске-
ру өте маңызды. Сондықтан, "Қауіпсіз қала" 
- бұл болашақтың қалаларының бірыңғай 
ақпараттық-ресурстық кеңістігінің кешенді 
құрамдас бөлігі ретінде қалаларды тұрақты 
және орнықты дамытудың негізі болып та-
былады.

Қауіпсіз қала-бұл төтенше жағдайдың си-
патын қысқа мерзім ішінде анықтауға және 
оның алдын алуға немесе оның салдарын 
жою бойынша барынша тиімді шешімдер 
қабылдауға қабілетті аппараттық-бағдарла-
малық кешен деуге болады.  Қазіргі таңда 
урбанизацияның дамуымен қала қоғам 
өмірін сақтау үшін әртүрлі функцияларды 
орындайтын көп деңгейлі сипаты бар күр-
делі құрылымға айналды. Қала тұрғындары-
ның қауіпсіздігін қамтамасыз ету, қаланың 
ішкі жүйелерін және олардың "әлсіз жер-
лерін" бақылау, елді мекендегі іс-шаралар 
туралы барлық қажетті ақпаратпен жұмыс 
істеу, құқық қорғау органдарына көшелер-
дегі құқықтық тәртіптің жай-күйін тәулік 
бойы бақылау үшін қажетті жабдықты ұсы-
ну мақсатында жоғарыда аталған функция-
ларды толық қуатында орындауға қабілет-
ті өз иерархиясымен бірыңғай жүйе құру 
қажет. Әр түрлі көздерден алынған дерек-
терді біріктіріп, жинақтай алатын, оларды 

құрылымның позицияларға дұрыс бөле ала-
тын, сондай-ақ төтенше жағдайда туындай-
тын міндеттерді тез орындай алатын жүйе 
құру қажет. Дәл осы "Қауіпсіз қала" кешенін 
іске асыру дегенді білдіреді.

 Қоғамдық қауіпсіздіктің теориялық және 
құқықтық мәселелерін зерттеудің ерекше 
өзектілігі "қазіргі ғылымда қоғамдық қа-
уіпсіздіктің жеткілікті дамыған теориясы 
мен әдіснамасы болмаған жағдайда қоғам-
дық қауіпсіздікті қамтамасыз етудің оңтай-
лы негізделген моделін қарқынды іздеумен" 
ерекшеленеді. Қазақстанның қоғамдық қа-
уіпсіздігін қамтамасыз ету проблемасының 
ғылыми әзірленуінің қазіргі деңгейі теори-
ялық-әдіснамалық және құқықтық ақпарат-
ты ашатын жүйелі тәсіл талаптарына толық 
көлемде жауап бермейді.

Қазіргі таңда жалпы жүйелік ұғымдар-
дың арасында «қауіпсіздік» және «ұлттық 
қауіпсіздік» ұғымдары ерекше мәнге ие, 
бұл геосаяси, әлеуметтік-экономикалық, 
ғылыми-техникалық құбылыстар мен про-
цесстердің объективті түрде күрделенуімен 
және өспелі серпініне, қоғамның ақпарат-
тандырылуына, әлемдік шаруашылық бай-
ланыстар мен қаржылық қатынастардың 
жаһандануына байланысты. Аталған про-
цесстердің нәтижесінде қоғам мен мемле-
кеттің тіршілігіне қауіп төндіретін, бар тәу-
екелдер мен қауіптердің және олардың жаңа 
түрлерінің пайда болуы1.  

Қазіргі уақытта әрбір жеке мемлекеттің 
өзінің ұлттық қоғамдық мүдделерін және 
аймақтық біртұтастығын қорғауға тал-
пынысы ұлттық егемендік қағидаларын 
жоққа шығармайтын түрлі ұлттан жоғары 
құрылымдардың қызмет әрекетін жаһан-
дандыру процесстерінің дамуы жағдайын-
да жүзеге асырылады. Осыған байланысты 
мемлекетті және оның азаматтарын қорғау, 
сыртқы ортаның жоғары турбуленттілі-
гі жағдайында қоғамдық өмірдің барлық 
тұстарының тұрақты әрі қауіпсіз дамуының 
заманауи мәселелері жаңа маңынаға ие бо-
лып, шешілу жолдарының жетілдірілуін та-
лап етеді және «ұлттық қауіпсіздік» катего-
риясының сапалық мазмұнын тек құқықтық 
бағыт тұрғысынан емес, сонымен қатар 
экономикалық ғылым тұрғысынан кешенді 
зерттелуін қажет етеді. 

Қоғамдық тәртіпті және қауіпсіздікті 
сақтау саласындағы қатынастар азамат-
тардың күнделікті өмірімен, еңбек және 

1  «Қазақстан Республикасының ұлттық қауіпсіздігі туралы» Қазақстан Республикасының 2012 жылғы 6 қаңтардағы 
№ 527-IV Заңы. // https://adilet.zan.kz/kaz  (Жүгіну күні: 20.03.2023.)

қоғамдық-саяси қызметімен, олардың 
құқықтарымен, бостандықтары мен заңды 
мүдделерімен неғұрлым тығыз байланы-
сты. Сондықтан қоғамдық тәртіпті және қа-
уіпсіздікті сақтау мәселелері ішкі істер ор-
гандарының, сонымен қатар соңғы уақытта 
тізімі елеулі түрде кеңейген қоғамдық тәртіп 
және қауіпсіздік нысандарын анықтауға на-
зар аударған заңгер-ғалымдардың жоғары 
қызығушылығын тудырады, бұл азаматтар, 
қоғам мен мемлекет үшін әлеуетті сыртқы 
және ішкі қауіптердің артуын білдіреді.  

 Жақын арадағы жылдарда ірі қалалар-
дың дамуы келешегінде қоғамдық-саяси 
өмірдегі белсенділіктің артуы, түрлі қала-
лық, мемлекеттік және халықаралық іс-ша-
раларды жүргізу, шетелдік қонақтар санын 
арттыру мемлекетіміздің сыртқы арена-
да белгілі орын алғанының белгісі бола-
ды.  Осындай жағдайда ірі қалаларда қыл-
мыстық мәні бар қайшылықтардың алуан 
түрлілігі сол қайшылықтарды анықтаудың 
және шешудің түрлі құралдарына жүгіну, 
құқық бұзушылықтардың және төтенше 
жағдайлардың алдын алу нысандары мен 
әдістерінің неғұрлым кең жиынтығын пай-
далану қажеттілігін көрсетеді. Ірі қала-
ларда көптеген мәдени құндылықтардың 
шоғырлануы, бос уақытты өткізу түрлерін 
таңдаудың кең мүмкіндіктері, қызмет ету 
таптаурындарының өзгеруі сол қалалардың 
маңайынан және алыс және жақын шетел-
ден қонақтардың тұрақты өспелі ағынын 
тудырады. Бұл жағдайлар жергілікті өзін-өзі 
басқару органдарының және құқық қорғау 
органдарының алдына келушілердің жат 
мінез-құлқысының мәселесімен, сондай-ақ 
оларға деген төзімділік көрсету мәселесімен 
бетпе-бет келуіне себепші болады.   

Аталған мән-жайлар халықтың белгілі 
бір бөлігінің әкімшілік тұру мекен жайы-
ның және құқықтық тәртіп бұзушылықта-
рын жасау орындарының сәйкес келмеуі си-
яқты қиындықтарды тудырады, бұл олардың 
уақтылы анықталуын қиындатады, есепке 
алу және олардың алдын алу, құқық бұзушы-
лардың «көші-қоны», қалаларда қылмы-
стық байланыстардың пайда болуына әкеп 
соқтырады. Ірі қалаларда басқа жерлермен 
салыстырғанда қоғамдық қауіпсіздік пен 
оперативтік жағдай суретін түбегейлі өзгер-
тетін әлеуметтік сипаттағы жаңа құбылы-
стар, жаңа экономикалық қатынастар жиірек 
туындап, қалыптасатындықтан, қоғамдық 

тәртіпті және қоғамдық қауіпсіздікті қамта-
масыз ету мәселелеріне баса назар аударылу 
керек.

«Қауіпсіз қала» мәселесін зерттеу ба-
рысында  түрлі елдерде шамамен 2000-шы 
жылдардың басында енгізіле бастады. Оның 
пайда болуы орынды болды және уақыт та-
лабына сай болды – мегаполистердің дамуы, 
жаппай және әртекті көші-қон, барған сайын 
дискретті және қиын бақыланатын қалалық 
инфрақұрылымның күрделенуінен туындай-
ды.  Әлемдік тәжірибесін зерттеу барысында 
бейне камералар Еуропа мен Американың 
барлық жерлік ірі қалаларының көшелерін-
де орнатылған, оларды құқық қорғау орган-
дары тәртіпті сақтау және қылмысты ашу 
үшін пайдаланады. Бүгінгі таңда Ұлыбри-
тания бұл салада көшбасшы болып табы-
лады, ол әлемде алғашқылардың бірі болып 
азаматтардың қауіпсіздігін қамтамасыз ету 
үшін бейнебақылауды қолданды және өзінің 
құқық қорғау органдарының тиімді жұмысы 
үшін соңғы техникалық құралдарды енгіз-
ген. Бейнебақылау жүйелерін енгізу өзін қа-
уіпсіз сезінгісі келетін қала тұрғындарының 
кең қолдауына ие болды.

Қорытынды
Көріп отырғанымыздай, жүйені енгізу 

тұжырымдаманың негізінде қабылданған 
шексіз шешім болып табылады. Алайда, 
тәжірибе көрсеткендей, әдетте «Қауіпсіз 
қала» тапсырыс берушінің қаржылық мүм-
кіндіктеріне қарай   ішінара енгізілуі мүмкін. 
Мәселен, егер қалада қорғалуы мемлекет-
тік бюджеттен қаржыландырылатын көлік 
магистральдары сияқты қалалық маңызы 
бар нысандар болса, «Қауіпсіз қала» жоға-
ры ықтималдылықпен жол қозғалысының 
қауіпсіздігін бақылау үшін жобаланатын  
болады. 

Егер қала әкімшіліктерінің мүмкіндік-
тері туралы айтатын болсақ, олардың мүд-
делерінің саласы  жиі жағдайда нысандарды 
басқарудан тұрады. Бұл дегеніміз ванда-
лизмді, кіреберістер есіктері бұзуды ескерту, 
аула сыпырушылар мен жұмысшылардың 
жұмыс кестесі мен сапасын, ұй маңындағы 
аймақтың күйін бақылау. 

Қазақстан Президенті Қасым-Жомарт 
Тоқаев Қытайдағы жеке деректерді цифрлау 
әдісін жоғары бағалап,  Қазақстан Пекин 
тәжірибесін қолдануы тиіс деген еді. Тоқа-
евтың бұл сөзі Қазақстанда қытайлықтарға 

2     Нужны ли Казахстану камеры Hikvision?// https://rus.azattyq.org/a/kazakhstan (Жүгіну күні: 20.03.2023.)
3 «Ақпаратты Қазақстан – 2020» Мемлекеттік бағдарламасы. // https://egov.kz/cms/kk/articles/gp_inf_kaz  
(Жүгіну күні: 20.03.2023.)

қарсы күшейген көңіл-күй жағдайында және 
АҚШ-ның бейнебақылау және цифрлық 
технологиялар жүйелерін шығару бойынша 
қытайлық компанияларға қарсы санкцияла-
ры жасалған кезде айтылған еді2. 

Алайда Қазақстан аймағында құқықтық 
тәртіпті қамтамасыз ету және құқық 
бұзушылықтардың алдын алу сегментін 
енгізу және дамыту қарқындары (бейне-
бақылау және төтенше байланыс жүйе-
лері) төмендеуде. Қазіргі таңда «Цифрлық  
Қазақстан» мемлекеттік бағдарламасының 
аясында қауіпсіздік саласындағы келесі  
басты жобалар жүзеге асырылуда3: 

• Қазақстан Республикасының шағын қа-
лаларын шұғыл басқару орталықтары;  

• «Сергек» бейнетіркеуіштер жүйесі. 
Бұл жобалар аймақ тұрғындары үшін ба-

рынша қауіпсіздік пен жайлылықтың қамта-
масыз етуге бағытталған.  

Қазіргі таңда жабдықтардың сәйкесіздігі, 
теріс ұйымдастырушылық шешімдер мен 
жобалаудағы қателіктер сияқты техникалық 
сипаттағы мәселелер өзекті болып отыр. Ка-
мералардың төмен тұнықтылығының салда-
рынан ахуал элементтерін егжей-тегжейлі 
қарау, адам бейнесін тану және көлік құрал-
дарының мемлекеттік тіркеу белгілерін сәй-
кестендіру мүмкіндігі жоққа шығарылады. 

 Нұр-Сұлтан қаласын дамыту бойынша 
жиында Қазақстан Президенті Қасым-Жо-
март Тоқаев қаланы цифрлау бойынша жұ-
мысты сынға алды. Тоқаевтың айтуынша, 
қала көшелерінде орналастырылған «Сер-
гек» камералары тек жүргізушілерден айып-
пұл жинауға ғана бағытталған. 

Сондықтан да  «Қауіпсіз қала» және  
«Қауіпсіз аула», «Қауіпсіз аймақ», «Қауіпсіз 
туризм»  сияқты маңызды әрі қажетті жоба-
лар  біздің қоғамға өзекті болып отыр. 

Бейнебақылау жүйелерін енгізу өзектілігі 
туралы айтатын болсақ, жаңалықтарда жиі 
білім беру және мектепке дейінгі мекеме-
лерінің аймағында оқушылардың және мек-
теп жасына дейінгі балалардың қауіпсіздігі-
не байланысты түрлі оқиғалар көрсетілуде. 
Негізінен мұндай жағдайлар бірнеше се-
беппен туындайды: нысанда толықтай бей-
небақылаудың жоқтығы, не болмаса бей-
небақылаудың нашар сапасы, яғни төмен 
 тұнықтылығы немесе «соқыр аймақтардың» 
болуы; сол бейнекамералардың мәлімет-
теріне мониторинг жасалмауы. Алайда бей-
небақылау нарығы белсенді түрде дамып,  

бүгінгі күні мемлекеттік мекемелердің бар-
лық түрлері үшін экономикалық және техни-
калық тұрғыда қолжетімді болып отыр. 

Сонымен, бүгінгі күні кешенді жоба-
лар өте сирек енгізіледі деп айтуға бола-
ды. «Қауіпсіз қаланың» әрбір орнатылымы 
тапсырыс беруші қалайтын нақты мақсатқа, 
қорғау мен бақылауды бірінші кезекте қа-
жет ететін қала ортасының белгілі бір са-
ласына, сонымен қатар, жүйе орнатылатын 
субъекттің мүмкіндіктері мен өлшемдеріне 
байланысты болады. Бұндай беталыс тек те-
реңдей бастайды деп ойлаймыз, және бұның 
өз жақсы тұстары бар: бұндай «тіктік» жүй-

енің жоғары айқындылығын және тиімділі-
гін қамтамасыз етуге мүмкіндік береді, со-
нымен қатар түрлі теріс пайдалануларға жол 
бермейді. 

Осылайша, «Қауіпсіз қала» бұл халықтың 
қауіпсіздік деңгейін арттыруға, азаматтар-
дың лайықты өмірі мен еркін дамуын қамта-
масыз ететін жағдай жасауға, қылмыстық 
қол сұғушылықтардан болатын материал-
дық шығындарды азайтуға, азаматтарды 
сындарлы іс-әрекетке белсендіруге мүмкін-
дік беретін технология. 

